
ABSTRAK

Tujuan kajian ini adalah untuk melihat pola interaksi pelajar serta aktiviti pembelajaran
berkesan dalam persekitaran pembelajaran atas talian bagi matapelajaran Fizik. Topik yang
dipilih untuk tujuan kajian ini adalah Haba bagi matapelajaran Fizik Tingkatan 4 untuk pelajar
sekolah menengah di Malaysia. Di dalam kajian ini, pelajar diberi kaedah menggunakan e —
pembelajaran untuk mempelajari bab ini. Proses mengambil masa sebulan dan di dalam setiap
topik terdapat nota, latihan, kuiz, tugasan, perbincangan yang perlu diselesaikan oleh setiap
pelajar. Proses penilaian dilakukan dengan melihat interaksi pembelajaran pelajar, kekerapan
pelajar menggunakan e-pembelajaran, dan markah pada kuiz yang dijalankan. Seramai 27 orang
pelajar yang mengambil bahagian, dan pengkaji akan mengkelaskan pelajar kepada 3 kelas
utama iaitu, lemah, sederhana dan tinggi, mengikut kepada keputusan ujian sebelumnya.
Pengkaji akan mengambil seorang dari setiap kategori ini dan mengkaji interaksinya. Di akhir
kajian, pengkaji akan menebual ringkas sampel untuk kesahan kajian.



ABSTRACT

The purpose of this study is to examine students' interaction patterns as well as effective learning
activities in an online learning environment for Physics . The topics chosen for this study was the
Heat for Physics Form 4 for secondary school students in Malaysia . In this study , students were
using e -learning methods to learn the chapter. The process takes about a month , and in each
topic with notes , exercises, quizzes, assignments , discussions should be completed by each
student . The evaluation is done by looking at the interaction of student learning, the frequency
of students using e -learning, and scores on quizzes conducted . A total of 27 students who
participated , and the researcher will classify students into three main classes, namely , weak ,
medium and high , according to the results of previous tests . The writer will take one of each of
these categories and study their interaction. At the end of the study , the researcher will briefly
interview sample to the validity of the study .

BAB I

PENGENALAN

1.1 PENDAHULUAN

Matapelajaran Fizik merupakan matapelajaran dalam Sains Tulen pada
peringkat SPM (Sijil Pelajaran Malaysia) sekolah menengah. Matapelajaran Fizik
juga salah satu cabang yang mana ianya adalah mengkaji tentang fenomena dan
pelajar perlu untuk mengenalpasti konsep yang tersembunyi, menyatakan kuantiti
yang terlibat dan menerangkan bersama hukum-hukum yang berkaitan serta teori-
teori menggunakan tahap kefahaman yang tinggi (Sopiah Abdullah & Merza Abbas,
2006). Keadaan seperti ini dilaporkan dalam kajian beliau yang mendapati bahawa
matapelajaran Fizik ialah matapelajaran yang sukar bagi pelajar sekolah menengah
dan universiti (2006).

Konsep Fizik, elemen Matematik serta Matematik Tambahan seperti graf dan
analisisnya merupakan kemahiran utama dalam matapelajaran fizik. Beberapa kajian
telah dibuat di mana dapatan kajian tersebut menunjukkan pelajar sangat kurang
dengan kemahiran penaakulan yang ianya adalah merupakan elemen penting dalam

penyiasatan saintifik. “Hukum Gas” sebagai contoh salah satu topik yang sukar yang



mana pelajar perlu memahami sifat (kelakuan) zarah-zarah pada tahap mikroskopik
dan melibatkan penggunaan nisbah-nisbah langsung dan songsang yang memerlukan
taakulan berkadar, keupayaan bagi mengenal pasti dan pembolehubah-pembolehubah
kawalan, dan pemikiran kebarangkalian (Nurrenbern & Pickering, 1987; Nakhleh,
1993; Chiu, 2001). Sifat-sifat abstrak ini seperti suhu, tekanan dan isipadu, dapat di
jelaskan secara mudah dengan kaedah simulasi yang mana ianya melibatkan

penggunaan komputer sebagai alat bantu mengajar.

Sifat-sifat abstrak yang wujud didalam matapelajaran fizik ini sangat sukar
untuk diajar menggunakan kaedah tradisional atau konvensional iaitu kaedah ““chalk
and talk”. Kaedah “chalk and talk” merupakan cara pengajaran utama yang
digunakan oleh guru-guru kerana kaedah ini dapat mengatasi masalah bilangan pelajar
yang ramai dalam satu kelas dan masalah menghabiskan sukatan pelajaran (Becker &
Watts, 2001). Kaedah ini merupakan pengajaran sehala manakala penglibatan pelajar
semasa pembelajarannya pula sangat terbatas dan pasif. Alexander dan McDougall
(2001) berpendapat situasi pembelajaran yang aktif seperti pembelajaran kolaboratif
perlu diaplikasikan untuk mengatasi masalah pengajaran sehala ini. Situasi sekolah
menengah di Malaysia seperti pelajar datang ke kelas tanpa persediaan dan kurang
perbincangan di dalam kelas menyebabkan ramai pelajar cuma menunggu jawapan
daripada guru (Khoo Yin Yin & Zakaria Kassim, 2005). Keadaan seperti ini tidak

menyumbang kepada rangsangan intelek pelajar.

Bagi mengelakkan ramai pelajar yang bersituasi pembelajaran sehala ini, guru
matapelajaran Fizik seharusnya melaksanakan satu pengajaran dan pembelajaran yang
berpusatkan pelajar supaya dapat membangunkan lagi intelek pelajar tersebut. Sejak
abad 20 an, dunia ini telah memasuki arena informasi dan teknologi maklumat.
Peralihan ini memerlukan tenaga pekerja yang celik literasi komputer, berupaya
bekerja di bawah persekitaran intensif teknologi maklumat dan berdaya saing di
pentas dunia. Menurut Timbalan Perdana Menteri, jika rakyat terus tidak mengambil

peduli perkembangan teknologi maklumat (TKM) atau meningkatkan minat untuk



belajar serta menguasai ilmu ini, mereka akan ketinggalan dalam zaman yang serba

moden ini (Utusan Malaysia, 2005).

Dalam usaha mewujudkan sesebuah negara yang mengamalkan budaya kerja
berasaskan pengetahuan, pembangunan sumber manusia terus menjadi aspek kritikal
dalam strategi dan inisiatif ICT Malaysia. Agenda IT Kebangsaan (National IT
Agenda, NITA) telah dilancarkan pada Disember 1996 oleh National IT Council
(NITC) yang dipengerusikan oleh mantan Perdana Menteri Malaysia, Tun Dr.
Mahathir Mohamad. NITA memberikan garis panduan bagaimana teknologi
maklumat dan komunikasi (Information and Communication Technology, ICT) dapat
digunakan untuk menjadikan Malaysia sebuah negara maju selaras dengan Wawasan
2020 (NITC, 2001). Beberapa strategi telah dirancang oleh pihak NITC untuk
membawa Malaysia ke era globalisasi dalam abad ke 21 ini. Lima bidang utama yang
telah dikenalpasti untuk diberi tumpuan khas ialah E-Community, E-Public services,

E-Learning, E-Economy dan E-Soverereignty (Jaya Kumar, 2001).

Salah satu inisiatif awal NITC adalah untuk mewujudkan Multimedia Super
Corridor (MSC) bagi mencapai agenda IT kebangsaan. MSC adalah seperti model-
model lain: Silicon Valley di Amerika Syarikat dan Dubai Internet City di Emiriah
Arab Bersatu. Perlaksanaan Koridor Raya Multimedia (MSC) pada 1997 telah
memperkenalkan masyarakat dari penggunaan komputer kepada internet, kepada e-
perdagangan, e-ekonomi dan kini e-pembelajaran. Peningkatan penggunaan internet
membawa kepada pertumbuhan e-pembelajaran sebagai satu sumber yang berpotensi
untuk latihan dan pendidikan (Hamzah Samm, 2001). Kementerian Pelajaran
Malaysia dan sektor swasta dipertanggungjawabkan untuk menjayakan agenda e-

pembelajaran kebangsaan (Jaya Kumar C. Koran, 2001).

Sebenarnya, Malaysia telah mengambil inisiatif dalam sistem pendidikan
sebagai penyelesaian untuk menyesuaikan diri dalam era teknologi maklumat.

Sebagai contoh, Kementerian Pelajaran Malaysia pada tahun 1992 telah mula



memperkenal penggunaan komputer dalam pengajaran dan pembelajaran (Rozlan
Abdul Hamid, 2000). Dalam projek Sekolah Bestari, konsep “teknologi merentasi

kurikulum” diperkenal, dan e-pembelajaran telah ditekankan dalam konsep tersebut.

Kini, kaedah e-pembelajaran semakin popular di peringkat universiti.
Sehingga tahun 2002, kesemua 14 buah institusi pendidikan tinggi awam dan 10 buah
institusi pendidikan tinggi swasta telah disambung dengan kemudahan internet
(Minges dan Gray, 2002) dan diantaranya, 3 buah universiti atau kolej di Malaysia

telah menyampaikan semua atau sebahagian kursus melalui talian (Hanis, 2004).

Di Malaysia, e-pembelajaran telah memainkan peranan dalam sistem
pendidikan di institusi pengajian tinggi, dan kini ia mula diperkenal kepada bidang
pendidikan di peringkat menengah dan rendah. Menurut Asirvatham et al. (2005),
Universiti Malaya menjadi pelopor universiti tempatan di Malaysia yang mula
menggunakan system pengurusan pembelajaran dalam kursus di atas talian pada tahun
1998. Universiti tempatan lain seperti Universiti Sains Malaysia (USM) telah
menyampaikan kuliah melalui internet pada tahun 1999, Universiti Putra Malaysia
(UPM) pula menyampaikan kursus jarak jauh sejak tahun 1999. Manakala Universiti
Multimedia (MMU), International Medical University (IMU), Universiti Tun Abdul
Razak (UNITAR) dan Universiti Terbuka Malaysia (OUM) merupakan contoh-contoh
institusi pengajian tinggi swasta yang terlibat dalam e-pembelajaran (Asirvatham et
al., 2005, Suraya, 2005).



1.2 LATAR BELAKANG MASALAH

Di dalam kajian ini, pengkaji mengenalpasti beberapa skop masalah yang
dihadapi oleh pelajar-pelajar dan guru-guru. Masalah-masalah ini akan dihuraikan

secara satu persatu dalam bahagian ini.

1.2.1 Masalah dalam matapelajaran Fizik.

Matapelajaran Fizik untuk SPM terdiri daripada sepuluh tajuk dimana lima
tajuk yang awal diajar semasa tingkatan 4 dan lima tajuk lagi diajar semasa tingkatan
5. Walaubagaimanapun ramai pelajar menyatakan bahawa topik tingkatan 4 terutama
tajuk “Hukum Gas” adalah topik yang agak sukar untuk difahami kerana ianya
memerlukan imaginasi yang tinggi dan juga konsep Matematik Tambahan yang
kukuh dan mantap (Nurrenbern & Pickering, 1987; Nakhleh, 1993; Chiu, 2001).

Tanggapan negatif ini merupakan satu tembok penghalang kepada pelajar
untuk terus maju dan berjaya dalam mata pelajaran ini. Pelajar Sains seharusnya
didedahkan dengan satu kaedah untuk menghadapi kesukaran bagi menyelesaikan
masalah yang melibatkan konsep Sains dan Matematik semasa mempelajarinya.
Justeru, pelajar yang baru mempelajari Fizik ini memerlukan satu kaedah
pembelajaran terancang untuk membantu mereka menyelesaikan masalah di samping

meningkatkan kefahaman mereka di dalam pembelajaran.

Pusat Perkembangan Kurikulum menyarankan supaya pelajar aktif dalam
pembelajaran dan pengajaran sebagai amalan terbaik dalam matapelajaran Fizik

(Kementerian Pelajaran Malaysia, 2005). Saranan tersebut selaras dengan pendapat



Mergendoller, Maxwell dan Bellismo (2002) yang menekankan bahawa pembelajaran
Fizik di sekolah menengah harus melaksanakan kaedah pembelajaran aktif dan
pembelajaran kendiri yang berorientasikan pelajar. Namun demikian, pengajaran guru
Fizik masa kini hanya sebagai proses transmisi pengetahuan dan berorientasikan

peperiksaan.

Seperti yang diketahui umum, kekangan waktu pengajaran dan pembelajaran
untuk mata pelajaran fizik adalah lebih kurang satu jam empat puluh minit. Tempoh
itu adalah tidak mencukupi untuk guru menghabiskan silibus mata pelajaran dan
dalam masa yang sama memberi pemahaman yang menyeluruh kepada pelajar. Ini
menyebabkan guru terpaksa membuat kelas tambahan bagi menghabiskan silibus.
Pelajar pula terpaksa ke sekolah untuk belajar di luar waktu pengajaran dan
pembelajaran, dan ini dilihat sebagai memaksa pelajar untuk belajar. Selain itu, ia
juga mengganggu waktu rehat guru di rumah untuk menunaikan tanggungjawab pada

keluarga.

Beberapa usaha telah dilakukan oleh Kementerian Pendidikan Malaysia untuk
mengubahsuaikan dan memperbaiki kurikulum Sains di sekolah rendah dan
menengah melalui KBSR (Kurikulum Baru Sekolah Rendah), KBSM (Kurikulum
Baru Sekolah Menengah) dan PPSMI (Pengajaran dan Pembelajaran Sains dan
Matematik dalam Bahasa Inggeris) kerana Malaysia meletakkan harapan yang tinggi
terhadap pendidikan Sains untuk mempercepatkan pembangunan negara. Dalam
perkembangan pendidikan Sains yang terbaru, kerajaan telah memperkenalkan bahasa
Inggeris sebagai bahasa pengantar dalam proses pengajaran dan pembelajaran Sains
dan Matematik (ETEMS) pada tahun 2003. Pendekatan tersebut dimulakan di tahun
satu pada peringkat sekolah rendah, tingkatan satu pada peringkat sekolah menengah

dan tingkatan enam rendah pada peringkat sekolah pra-universiti.

Pendidikan Sains secara amnya dan Fizik secara khususnya di Malaysia

mengutamakan pembelajaran yang menggalakkan pelajar berfikir. Jadi, proses



pengajaran dan pembelajaran hendaklah melibatkan pelajar secara aktif dalam
memperolehi pengetahuan, kemahiran saintifik serta nilai murni (Curriculum
Specifications Physics Form 4, 2004). Untuk pembelajaran itu berlaku, Kementerian
Pendidikan Malaysia telah merangka beberapa teknik pengajaran dan pembelajaran
seperti kerja amali, perbincangan, simulasi, projek dan penyelesaian masalah dan
terkandung di dalam Huraian Sukatan Pelajaran yang diterbitkan oleh Bahagian
Kurikulum Sekolah.

Untuk mengintegrasikan kehidupan sebenar dalam pengajaran, para guru
boleh mengaplikasikan penggunaan teknologi multimedia sebagai bahan untuk
meningkatkan pengetahuan dan pengalaman mereka dalam mata pelajaran Sains dan
Matematik seperti penggunaan video. Pendekatan tersebut juga dapat menghindarkan
hafalan konsep-konsep dan fakta-fakta abstrak Fizik (Siow, Ching Yen, 2008).
Penggunaan teknologi yang bersesuaian dan berkesan dapat meningkatkan pencapaian
dan penguasaan hasil pembelajaran yang dikehendaki seperti yang diketengahkan
dalam matlamat mata pelajaran Fizik. Sehubungan dengan itu, teknologi multimedia
dianggap sebagai alat bantu mengajar yang mempertingkatkan dan merangsangkan

pembelajaran secara lebih berkesan (Lilia Halim, et al., 2002).

Pelajar mengalami kesukaran untuk memahami konsep fizik yang abstrak
(Elliot, 1971 dan Shavelson, 1973). Perkaitan di antara satu konsep dengan konsep
yang lain boleh menimbulkan kekeliruan dan menyebabkan pelajar sukar untuk
memahami sesuatu konsep yang baru dan berbeza-beza. Masalah ini dikenal pasti
berlaku dalam proses pengajaran dan pembelajaran Fizik di sekolah dan dibuktikan
oleh kajian Funda, William dan Mark pada tahun 2003. Dalam kajian Angell pada
tahun 2004, ramai pelajar mengatakan “Fizik merupakan satu subjek yang susah”. Ini
adalah kerana mereka perlu menerima pelbagai cabaran pernyataan seperti
eksperimen, formula, pengiraan, graf dan penerangan konsep dalam masa yang sama.
Maka, proses pengajaran dan pembelajaran Fizik dengan kaedah biasa bukanlah satu

perkara yang mudah. Oleh yang demikian, Kita perlu mencari penyelesaiannya dengan



menggunakan sesuatu yang dapat memudahkan pelajar dalam memahami fizik

dengan mudah.

Bab haba merupakan salah satu bab dalam matapelajaran Fizik yang abstrak
dan sukar difahami serta dikuasai pelajar khasnya di peringkat sekolah menengah.
Dalam pembelajaran bab ini, pelajar selalu keliru dan mempunyai fahaman yang salah
tentang istilah haba dan suhu. Tambahan pula, konsep seperti muatan haba, haba
pendam dan penukaran fasa yang bersandar kepada haba dan suhu telah
menambahkan kekeliruan di kalangan pelajar. Keadaan ini bertambah buruk dengan
adanya rumus matematik yang rumit dalam konsep muatan haba tentu dan haba
pendam pengewapan dan perlakuran. Pelajar perlu mempunyai kefahaman haba dan
suhu yang kukuh sebelum boleh mengaplikasikan rumus-rumus tersebut dalam
penyelesaian masalah Fizik. Demi mengatasi masalah penguasaan konsep haba di
kalangan pelajar sekolah menengah tingkatan 4, pendekatan teori aktiviti dalam
menggunakan e-pembelajaran dipilih sebagai kaedah untuk meningkatkan kefahaman
pelajar dalam topik haba. Di samping itu, pendekatan ini bertitik tolak daripada
pandangan behaviourisme yang mementingkan rangsangan maklum balas yang akan
membentuk sikap pembelajaran pelajar (Pear, J.J. dan Crone-Todd, D.E., 2002)
sehingga kepada kognitivisme yang mengkaji tentang cara manusia belajar dan

memperoleh pengetahuan yang menekankan perwakilan mental.

Pengajaran fizik yang dianggap terlampau abstrak dan bersifat akademik
semata-mata merupakan antara faktor yang mempengaruhi tahap prestasi pelajar yang
rendah dalam mata pelajaran Fizik (Khalijah, 1987). Abdul Rahman dan Zakaria
(1994) menjelaskan bahawa apabila pelajar tidak dapat memahami idea abstrak yang
melampaui pengalaman pelajar yang terhad, maka hasilnya ialah pembelajaran secara

menghafal dan kebolehan mengulang tanpa memahami apa yang dipelajari.



1.2.2 Interaksi pelajar dalam persekitaran e-pembelajaran.

Di sekolah-sekolah Malaysia, matapelajaran Fizik diajar selama empat waktu
seminggu. Kebiasaannya empat waktu yang diperuntukkan dalam pengajaran dan
pembelajaran amat terhad dan ia digunakan oleh guru sepenuhnya untuk
menghabiskan silibus yang dirancang pada hari tersebut. Oleh itu, pelajar mempunyai
batasan waktu untuk bertanya tentang persoalan yang mereka ingin tanya. Pelajar
yang aktif untuk mencari sebanyak mana sumber maklumat akan berusaha bertemu
guru tersebut untuk bertanya sesuatu hal yang mereka tidak faham. Tetapi terdapat
juga pelajar yang suka mengambil pendekatan bergerak sendiri dengan mencari
sendiri maklumat yang diingini tanpa mengetahui kesahihan maklumat tersebut. Di
samping itu, interaksi pelajar dengan mata pelajaran itu sendiri akan turut terbatas.
Keadaan ini berlaku kerana adalah agak sukar untuk seseorang guru untuk mengajar
mengikut keperluan pelajarnya serta memenuhi tahap keupayaan setiap pelajar di
bawah bimbingannya. Pelajar juga sukar untuk menentukan sejauh mana mereka

boleh memahami mata pelajaran tersebut.

Suasana e-pembelajaran akan memaksa pelajar memainkan peranan yang lebih
aktif dalam pembelajarannya. Pelajar membuat perancangan dan persediaan dengan
rapi untuk mencari bahan atau maklumat berkaitan dengan pembelajaran atas daya
usaha dan inisiatif sendiri. E-pembelajaran membolehkan pembelajaran kendiri
dilaksanakan dengan lebih berkesan. Pelajar boleh memilih masa, kandungan serta
hala tuju pembelajaran mereka. Pelajar juga berpeluang mempelajari tajuk yang susah
berulang kali sehingga pemahaman dicapai. Mereka juga dapat belajar di dalam

suasana yang ‘selamat’ tanpa berasa malu untuk bertanya.

1.3 PERNYATAAN MASALAH

Masalah pembelajaran dalam matapelajaran fizik telah dibincangkan dalam
kajian yang dijalankan oleh penyelidik seperti (Siow, Ching Yen, 2008), (Lilia Halim,
et al., 2002), (Elliot, 1971 dan Shavelson, 1973), (Funda, William dan Mark, 2003),
(Angell et. al.,2004), dan (Abdul Rahman dan Zakaria,1994).

Justeru itu, satu pendekatan telah dipilih dalam mengatasi masalah yang
dibincangkan dalam topik di atas. Pendekatan tersebut merangkumi beberapa strategi
yang diimplementasikan dalam e-pembelajaran.  Pendekatan tersebut adalah
pendekatan sosiokonstruktivisme dan penyelidik memilih menggunakan teori aktiviti
dalam kajian ini. Ini selari dengan kajian yang dibuat oleh beberapa penyelidik yang
bekaitan dengan interaksi dan aplikasi teori aktiviti dalam mengkaji interaksi berkesan

kepada pelajar.

Justeru itu juga, dalam kajian ini penyelidikan akan mengkaji tentang pola
interaksi pelajar serta aktiviti pembelajaran berkesan dalam persekitaran pembelajaran
atas talian bagi matapelajaran Fizik. Pengkaji akan membuat ujian di akhir setiap sub
topik untuk melihat keberkesanan kajian ini disamping melihat dan mengkaji interaksi

pelajar dalam e-pembelajaran ini nanti melalui pendekatan Teori Aktiviti.

1.4  OBJEKTIF KAJIAN

1. Membangunkan sistem e-pembelajaran bagi tajuk Haba dengan

menggunakan pendekatan Sosial Konstruktivisme.

1.6

11

Mengkaji pola interaksi pelajar dalam persekitaran pembelajaran e-
pembelajaran secara talian terus (online) menggunakan Teori Aktiviti serta

hubungannya dengan pencapaian pelajar.
Mengkaji aktiviti pembelajaran berkesan di kalangan pelajar dalam

persekitaran pembelajaran secara talian terus (online) menggunakan Teori
Aktiviti.

PERSOALAN KAJIAN

. Apakah pola interaksi pelajar dalam persekitaran pembelajaran e-

pembelajaran serta hubungannya dengan pencapaian pelajar?

. Apakah bentuk aktiviti pembelajaran bermakna di kalangan pelajar dalam

persekitaran pembelajaran e-pembelajaran?

. Apakah bentuk interaksi pelajar dalam persekitaran pembelajaran secara talian

terus (online)?

KERANGKA TEORI

Kajian ini direkabentuk berdasarkan kerangka kajian seperti yang

ditunjukkan dalam Rajah 1.1 berikut -



Masalah dalam e-
learning

(HELIOS, 2005; Pirani;
2004; Jain & Lee,
2003)

(Suanpang, Petocz
dan Kalceff, 2004;
Razmah mahmod et
al, 2005)

(Jain & Lee, 2003)

(Orvis, Fisher dan
Wasserman, 2003)

E-learning (Moodle)

12

Pola interaksi
berkesan

(E. Scanlon & Issroff
2006)

(Cher Ping Lim &
David Hang 2003)

(Solomon 1993)

(Cher Ping Lim &
Ching Sing Chai 2003)

Aktiviti
Pembelajara
n Berkesan
(E

Ching Sing
Chai 2003)

Masalah dalam
pembelajaran fizik

(Keller,1983)

(Elliot, 1971 dan
Shavelson, 1973)

Funda, William dan
Mark, 2003

Angell et. al. (2004)

(Siow, Ching Yen,
2008)

(Lilia Halim, et al.,
2002).

o

Menggunakan model pembelajaran pelajar berdasarkan Teori Aktiviti
(Vygotsky)

Objektif Pengajaran &
Pembelajaran

Pelajar Software (elearning)

Kurikulum Fizik Guru & Pelajar Pembahagian tugas

guru

Rajah 1.1 Kerangka teori kajian.

Sebagai rangka kerja konsep, teori aktiviti membentangkan mengenai holistik
dan perspektif ekologi terhadap aktiviti manusia, menyediakan cara-cara mengkaji
tindakan manusia dan interaksi dengan artifak dalam konteks sejarah, kebudayaan dan
alam sekitar. Teori aktiviti menekankan aktiviti yang tidak boleh dianalisis di luar
konteks di mana ia berlaku, dan menggalakkan kajian yang objektif, naturalistik dan
ekologi. Dalam teori aktiviti, minda manusia muncul, wujud dan hanya boleh
difahami dalam konteks interaksi manusia dengan dunia dan interaksi ini, iaitu,
aktiviti, sosial dan budaya yang ditentukan. Oleh itu, ia bertujuan untuk menerangkan
amalan sosial dan budaya dalam konteks dunia yang sebenar, dengan berkaitan

mereka kepada konteks budaya dan sejarah di mana aktiviti yang sedang berlaku.

Matlamat Teori Aktiviti adalah memahami keupayaan mental individu
tunggal. Walau bagaimanapun, ia menolak individu terpencil sebagai satu unit yang
tidak mencukupi analisis, menganalisis aspek-aspek budaya dan teknikal tindakan
manusia. Teori aktiviti adalah yang paling sering digunakan untuk menggambarkan

tindakan dalam sistem sosio-teknikal melalui enam elemen yang berkaitan.

1.7 SKOP KAJIAN

Kajian ini bertujuan untuk melihat keberkesanan e-pembelajaran dalam
matapelajaran fizik bertajuk Haba pada Bab 4 Tingkatan 4. Kajian ini akan
menggunakan pelajar tingkatan 4 Sekolah Menengah Kebangsaan Tan Sri Osman
Mohd Sa’at, Pontian, Johor.

Topik yang dipilih adalah heat (haba) dalam topik 4 bagi mata pelajaran Fizik
Tingkatan 4 KBSM. Topik ini terbahagi kepada empat topik kecil yang merangkumi

thermal equilibrium (keseimbangan terma), specific heat capacity (muatan haba

tentu), specific latent heat (haba pendam tentu), dan gas laws (hukum-hukum gas).
Perkara-perkara seperti fasa jirim dan penukaran fasa dirangkumi dalam topik kecil
specific latent heat. Dalam topik kecil gas laws pula merangkumi Boyle’s Law
(hukum Boyle), Charles’ Law (hukum Charles), dan pressure law (hukum tekanan).
Bahasa pengantara yang digunakan dalam persembahan kandungan topik heat adalah
Bahasa Inggeris. Selain itu, elemen-elemen multimedia seperti teks, grafik, audio,

video, animasi, dan interaktiviti juga diintegrasikan dan digunakan.

Tajuk Haba dalam Bab 4 Tingkatan 4 dipilih kerana bagi kebanyakan pelajar

tajuk ini agak sukar untuk dipelajari serta memerlukan visual yang banyak.

1.8 KEPENTINGAN KAJIAN

Kajian tentang pengajaran dan pembelajaran dalam subjek Fizik di Malaysia
masih sangat kurang dilaksanakan. Oleh itu, kajian ini penting dilaksanakan dalam
subjek Fizik yang melibatkan konsep yang abstrak supaya dapat menyumbang ke arah
peningkatan prestasi Fizik SPM. Tambahan pula, kajian yang dilakukan di Australia
dan New Zealand oleh Johnston et al. (2000), Alexander dan McDougall (2001)
mendapati bahawa pembelajaran atas talian sangat sesuai dilaksanakan terutama bagi
subjek Fizik sebagai penanda aras. Laporan Learning Rochester Institute of
Technology (2000) menyarankan agar guru melaksanakan pembelajaran aktif dalam
subjek Fizik kerana melalui penglibatan pelajar ia dapat meningkatkan minat mereka
terhadap subjek Fizik. Kenyataan ini disokong oleh Pusat Perkembangan Kurikulum
(2005).

Tambahan pula, dapatan kajian ini boleh menjadi panduan kepada guru dalam

merancang strategi pengajaran dan pembelajaran yang sesuai supaya objektif

pengajaran dan pembelajaran tercapai. Melalui kajian ini juga, ia dapat memberi
gambaran sebenar keupayaan e-pembelajaran terhadap pelajar sekolah menengah.
Didapati juga belum banyak penyelidikan yang dilakukan berkaitan e-pembelajaran

terhadap pelajar sekolah menengah.

Elemen-elemen seperti grafik, animasi dan simulasi dapat menjadikan bab
haba yang abstrak kepada yang konkrit. Ini kerana unsur-unsur tersebut dapat
menyediakan visual bagi menerangkan konsep haba yang sukar diterangkan dengan

teks semata-mata (Jamaluddin Harun dan Zaidatun Tasir, 2005).

1.9  DEFINISIISTILAH

Untuk mendapatkan gambaran kajian dengan lebih jelas, beberapa istilah yang

digunapakai di dalam penulsan ini telah didefinisikan seperti berikut:

1.9.1 E-pembelajaran

Asia e-Learning Network (AEN) (2002) dalam laman webnya telah
menakrifkan e-pembelajaran sebagai setiap kategori kursus latihan yang melibatkan
alat teknologi seperti internet, intranet, CD-ROM, system persidangan video dan
sebagainya. Hanis(2004) menjelaskan e-pembelajaran sebagai satu bentuk
pembelajaran yang dapat disampaikan sama ada dalam talian (online) atau bukan
dalam talian (offline). la dapat disampaikan melalui pelbagai alat, dapat disalurkan

secara synchronous (bergantung kepada masa, penyampaian dan interaksi berlaku

dalam masa benar) atau asynchronous (masa pembelajaran dapat dilaraskan mengikut
kehendak diri, bukan berlaku dalam masa benar, maklumat disampaikan pada bila-

bila masa dan mana-mana tempat).

E-pembelajaran juga dikenali sebagai penggunaan teknologi dalam
pembelajaran untuk menyampaikan maklumat (Dublin, 2003; Clack dan Meyer,
2003). Di samping itu, e-pembelajaran juga merupakan pembelajaran yang
melibatkan rangkaian komputer atau web sebagai mekanik saluran (Piskurich, 2003;
Jochems et al., 2004), Jochems et al. (2004) berpendapat internet adalah alat utama
dalam e-pembelajaran dan ia merupakan kaedah pembelajaran yang menyepadukan

pengajaran face-to-face, pendidikan jarak jauh dan latihan dalam perkhidmatan.

E-pembelajaran juga membawa maksud pembelajaran secara elektronik, tidak
menggunakan bahan-bahan bercetak. Di dalam pembelajaran itu juga, pelajar dapat
menggunakan komputer semaksima mungkin untuk berbincang, berdebat, bertukar-

tukar pendapat dan sebagainya.

1.9.2 Interaksi

Interaksi adalah suatu jenis tindakan atau aksi yang terjadi sewaktu dua atau
lebih objek mempengaruhi atau memiliki kesan satu sama lain. lIdea dua arah ini
penting dalam konsep interaksi, sebagai lawan dari hubungan satu arah pada sebab
akibat. Kombinasi dari interaksi-interaksi sederhana dapat menuntun pada suatu
fenomena baru yang mengejutkan. Menurut Huitt (1988), pemikiran Kkritis ialah
kemahiran untuk mengkonseptualisasi, mengaplikasi, menganalisis, sintesis dan
menilai informasi. Manakala, maklumat dapat dikumpul melalui pemerhatian,

pengalaman, refleksi dan komunikasi.

1.9.3 Interaksi Bermakna

Interaksi bermakna adalah interaksi yang membolehkan maklumat dapat
diterima sepenuhnya tanpa sebarang gangguan. Terdapat pelbagai interaksi yang
berlaku apabila pelajar dan guru menggunakan e-pembelajaran, ada yang hanya
melihat dan membaca tanpa memberikan respon dan ada yang terlalu suka merespon
dan berkongsi idea dengan rakan-rakan yang lain. Oleh sebab itu, akan wujud
pelbagai interaksi dan interaksi yang ingin dikaji oleh pengkaji hanyalah interaksi

bermakna sahaja.

1.9.4 Pencapaian pelajar

Pencapaian pelajar merujuk kepada kebolehan atau keupayaan pelajar dalam
memiliki sesuatu atau mencapai sesuatu tahap (peperiksaan) (Azizi, 2001). Jika
pelajar dapat melakukan sesuatu yang menepati kehendak objektif pembelajaran,
dikatakan pelajar itu telah mencapai satu tahap yang diinginkan oleh sesuatu
kurikulum. Pencapaian pelajar yang ingin dilihat oleh pengkaji ialah kebolehan
pelajar menggunakan e-pembelajaran dalam pembelajaran suatu topik dan mendapat

markah yang tinggi dalam ujian yang disediakan pada setiap topik.

1.9.5 Kekerapan

Kekerapan membawa maksud sesuatu perkara atau perbuatan yang dilakukan

berulang kali secara konsisten dan berterusan. Kekerapan juga membawa maksud



18

bilangan pelajar yang melakukan sesuatu perkara yang sama. Di dalam kajian ini,
pengkaji ingin melihat interaksi, iaitu kekerapan pelajar berinteraksi dalam e-

pembelajaran dan interaksi yang manakah yang digemari oleh pelajar-pelajar.

1.10 KESIMPULAN

Dalam bab ini pengkaji telah membincangkan mengenai latar belakang masalah,
pernyataan masalah, objektif kajian, persoalan kajian, kerangka teori, skop kajian ,
kepentingan kajian dan definisi istilah. Pengkaji berharap pola interaksi pelajar dan
aktiviti pembelajaran berkesan yang dikaji nanti dapat membantu guru untuk
menyampaikan pembelajaran dan pengajaran kepada pelajar dengan lebih efektif,

iaitu memudahkan pelajar untuk memahami topik yang diajar.

